
quam dictus ordo et pars capta foret. Et mandetur duche et consiliarijs Crete et
alijs rectoribus insule Crete quod sic debeant obseruare et facere de cetero obser-
nari. Et si uideretur duche et consiliarijs Crete uel maiori parti esse melius et
utilius dare dicta datia ad incantum et maius auantagium communis faciant in
predictis ut eis melius uidebitur pro nostro communi dando ipsa datia bonis per-
sonis et cum bona securitate et habendo respectum ad pretia que exigi solebant
quando uendebatur uinum ad spinam. 43—de non 3—non sinseri 8.

Galee ad traficum Crete.

Ser Tadeus Justinianus miles
Ser Baldus Quirino sapientes Crete.
Ser Franciscus Foscolo

Millesimo trecentesimo LXxXIII, die XxxXvII Februarij.

Quia propter noua que habentur omnibus satis nota, clare comprehend:
potest per omnes, quod usque bonum tempus facta Cipri non erunt in securo et
bono termino in facto fatiendi ibi mercationes, ita quod necessario expedit pro-
uidere saluti et bono nostro et mercatorum nostrorum et attendere ad nauigan-
dum et mercandum pro conseruatione status nostri, nec aliter facere possumus
ad uolendum sustinere nos; uadit pars quia omnis dilatio nociua est quod ordi-
netur quod cum nostris galeis de gratia, quas habemus a domino papa, debeant

traficari de partibus et insula nostra Crete ad terras et loca Soldano subiectas
per illum modum et sicut uidebitur isti consilio, donec uenerit nobis specialis

gratia missa ad impetrandum a domino papa.

Et pro executione istius bone et utilis intentionis mandetur patronis arse-
natus quod quam cicius esse potest fatiant fulciri et poni in ordine duas galeas
de illa mensura que uidebitur domino, consiliarijs, capitibus et sapientibus Crete
uel maiori parti, quod collegium teneatur hoc terminasse per sacramentum infra
tercium diem omni causa remota. De modo uero caricandi mercationes et hauere
in Venecijs super dictis galeis et de modo et ordine traficandi de partibus Crete

ad loca et terras Soldano subiectas et de recessu ipsarum galearum postea pro-
uidebitur, sicut uidebitut isti consilio. 54. De non 8 —non sinceri q.

Ultimo Februarij captum per collegium domini, consiliariorum, capitum et
sapientum Crete quod due galee deputande ad traficum Crete et Alexandrie et
Sirie sint bucentauri, silicet duo noui st sunt in arsenatio, siue meliores.

Millesimo trecentesimo LXXI111, die secundo Marcij.

Capta. Quod due galee deputande ad traficum de insula Crete ad partes
Soldano subiectas sint due galee de mensuris uiagi) Romanie de melioribus que
sunt bone mensure galearum et multum utiles pro hoc facto. Et die sabati de
mane uocetur istud consilium sub pena librarum decem pro dando ordinem de
ordine traficandi et de modo caricandi hic dictas galeas et de modo incantandi
eas et de recessu earum, et tunc fiet sicut uidebitur pro bono terre et mercatio-
num et mercatorum. De parte 41 —non 11—non sinceri I1.

Fo§jto Millesimo trecentesimo LXXIIII, die quarto Marci.

Capta. Cum alias captum fuerit in hoc consilio quod nauigia Venetorum que
declinarent ad partes Crete cum animo et intentione eundi ad alias partes cum
mercationibus per fortunam uel alio simili modo non deberent soluere datia ordi-
nata et imposita deinde, set ponantur mercationes in magazenis sub clauibus
duche et consiliarijs donec extrahentur de insula Crete predicta. Et concludit
ipsa pars quod si illi quorum erunt mercationes, uollent eas uendere in insula
Crete soluant datia ordinata etc. Et sicut notum est propter conditiones temporis
presentis ad uolendum bene facere facta nostra expedit clare prouider: ut omnes
se intelligant, quia dubium fuit in obseruatione istius ordinis deinde; uadit pars
quod seruetur de cetero quod ommnes mercationes que conducentur per Venetos
quomodocumaque ad insulam et partes Crete tam pro conducendo uel portando
ad partes leuantis quam de partibus lenantis ad insulam et partes Crete pro con-
ducendo Venetias sint absolute ab omni datio in partibus Crete ut iustum est.

